
Prakata

Syukur ke hadrat Allah SWT kerana dengan limpah kurnia-Nya maka buku
ini telah dapat disiapkan dalam tempoh masa yang telah ditetapkan. Buku
ini merupakan hasil gabungan beberapa tesis pelajar prasiswazah dalam
bidang penyelidikan kesihatan persekitaran dan keselamatan pekerjaan.
Buku ini telah mengupas beberapa masalah semasa yang berlaku dalam
bidang kesihatan persekitaran dan keselamatan pekerjaan. Masalah dalam
kedua-dua bidang tersebut adalah terfokus hanya di dalam Malaysia
sahaja.

Dalam menyediakan buku ini, pelbagai cabaran dan rintangan yang
dihadapi sebelum dapat menghasilkan sebuah buku suntingan yang
melibatkan bilangan bab yang agak banyak. Cabaran dan rintangan
yang dihadapi termasuklah dari segi isi penyampaiannya. Buku ini telah
menjelaskan dengan terperinci beberapa masalah yang berkaitan dalam
bidang kesihatan persekitaran serta keselamatan pekerjaan seperti masalah
kualiti udara dalaman di beberapa lokasi terpilih di Hospital Kuala Lumpur,
kesan pendedahan terhadap bahan organik mudah meruap dalam kalangan
pekerja kilang transformer, masalah kontaminasi permukaan sentuhan
daging, penilaian risiko kesihatan dalam kalangan penumpang Transit
Aliran Ringan (LRT) dan lain-lain lagi. Kebanyakan data yang diperoleh
mendapati ada berlakunya masalah untuk setiap kajian yang dilakukan.
Terdapat data yang diperoleh dari beberapa kajian telah dibentangkan
kepada majikan yang terlibat dan penyelidik telah pun menyarankan
beberapa cadangan untuk mereka melakukan penambahbaikan terhadap
masalah yang dihadapi.

Terdapat beberapa kajian yang berkaitan masalah kesihatan
persekitaran dan keselamatan pekerjaan yang dijalankan ini melibatkan
penggunaan geran penyelidikan yang telah diberikan oleh Universiti
Kebangsaan Malaysia dan juga Kementerian Pengajian Tinggi Malaysia.
Penulis ingin mengucapkan setinggi-tinggi penghargaan kepada ketiga-
tiga pemberi dana tersebut melalui geran yang berkod GUP-2018-062,
GUP-2018-063 dan FRGS/2/2014/SG03/UKM/03/1.

Seterusnya, penulis juga ingin mengambil kesempatan untuk
mengucapkan jutaan terima kasih kepada semua pihak yang terlibat sama

ada secara langsung dan tidak langsung sehingga membolehkan buku yang
bertajuk Kesihatan Persekitaran dan Keselamatan Pekerjaan: Isu dan
Penyelesaian dapat diterbitkan. Penulis juga ingin mengucapkan ribuan
terima kasih kepada Fakulti Sains Kesihatan, UKM yang telah banyak
memberi peluang dan sokongan dalam menyediakan kemudahan bagi
membolehkan penyelidikan ini berjalan dengan lancar. Seterusnya, kami
juga ingin mengucapkan setinggi penghargaan kepada Penerbit UKM di
atas kesudian untuk menerbitkan buku ini.

Akhir kata, penulis ingin memohon berbanyak maaf di atas kesemua
kelemahan dan kekurangan yang terdapat di dalam buku ini. Paling akhir,
diharapkan agar buku yang diterbitkan ini dapat dijadikan sebagai bahan
rujukan tambahan serta memberikan pengetahuan dan manfaat kepada
para pembaca terutama sekali kepada para penyelidik yang melakukan
penyelidikan dalam bidang yang sama.

Normah Awang
Nurul Farahana Kamaludin
Dayana Hazwani Mohd Suadi Nata



